
UVOD 

Pred vama je analiza podataka, dobijenih monitoringom rada kantonalnih skupština u BiH, koja daje pregled uporednih podataka o radu ovih 

institucija u periodu 01.01-31.03.2016. godine. 

Cilj ove analize je da se sumiraju, uporede i na jednostavan način predstave podaci do kojih je CCI došao prateći rad kantonalnih skupština tokom 

naznačenog perioda. 

Analiza je zasnovana na informacijama prikupljanim iz zvaničnih dokumenata i neposrednim prisustvom sjednicama skupština.  

Ova analiza je jedan u nizu pokušaja Centara civilnih inicijativa da kontinuiranim praćenjem i periodičnim izvještavanjem, javnosti omogući uvid 

u rad institucija vlasti, nastojeći da iste učini odgovornijim i efikasnijim u obavljanju svojih obaveza. 

SAŽETAK 

INTENZITET RADA KANTONALNIH SKUPŠTINA, U PRVA TRI MJESECA 2016. GODINE, BIO JE PRILIČNO NIZAK. Samo je jedna skupšina – BPK – održala više od 
1 sjednice mjesečno u prosjeku. Ispod prosjeka od 1 sjednice mjesečno su skupštine Zeničko-dobojskog i Srednjobosanskog kanton, sa po dvije održane 
sjednice, u posmatranom periodu, te skupštine Posavskog i Kantona 10, koje su, u prva tri mjeseca 2016. godine, održale svega po 1 sjednicu.   
Efektivni rad na sjednicama, za prva 3 mjeseca 2016, ne prelazi ni 20 sati, koliko su, približno, na sjednicama proveli poslanici skupština Unsko-sanskog i 
Kantona Sarajevo. Poslanici SBK, HNK, ZDK, BPK i TK, u radu na sjednicama proveli su između 8 i 14 sati. Najmanje vremena u radu na sjednicama u prva tri 
mjeseca 2016. proveli su poslanici Posavskog i Kantona 10, koji su na po jednoj održanoj sjednici proveli po 4 sata i 15 minuta, te poslanici Zapadno-
hercegovačkog kantona, koji su u prvom kvartalu (na tri održane sjednice) radili ukupno svega 2 sata. 

OSTVARENI REZULTATI SU, UGLAVNOM, U SKLADU SA INTENZITETOM RADA, MADA JE I EFIKASNOST U RADU POJEDINIH INSTITUCIJA, ILI NJEN IZOSTANAK, 
IMAO ZNAČAJAN UTICAJ. Rezultati rada ukazuju na slabu efikasnost i skromne efekte tromjesečnog rada. Izuzetak je Skupština kantona Sarajevo, koja je sa 
72 razmotrene mjere na svoje tri sjednice, uradila trećinu sveg posla urađenog od strane kantonalnih skupština u prva tri mjeseca 2016. godine. Prosječna 
mjesečna produktivnost skupština PK, ZHK i K10 bila je svega 2-3 razmotrene mjere, skupština SBK, ZDK, BPK, HNK, USK i TK 5-8 mjera, a Skupštine KS – 24. 

REALIZACIJA ZAKONA BILA JE VRLO NERAVNOMJERNA, I, U NAČELU, NEDOVOLJNA. Najviše usvojenih zakona (dakle, zakona na kojima je u potpunosti 
okončana procedura i koji su stupili na snagu), u prvom kvartalu 2016. godine, imala je Skupština Tuzlanskog kantona – 6, uz još jedan zakon prihvaćen u 
nacrtu i poslat u daljnu proceduru. Skupštine Zapadnohercegovačkog i Kantona Sarajevo usvojile su, u posmatranom periodu, po 5 zakona, pri čemu je 
Skupština KS dodatno prihvatila 2 zakona u nacrtu, a 1 je, nakon rasprave, odbila. Skupština Kantona 10 usvojila je 3 zakona i 1 prihvatila u nacrtu. Skupštine 
USK, ZDK, SBK i HNK usvojile su po 2 zakona (pri čemu je Skupština HNK prihvatila i 3 nacrta zakona, Skupština ZDK 2, a Skupština USK 1 nacrt). Skupština BPK 
usvojila je samo 1 zakon, u prvom kvartalu 2016. A Skupština Posavskog kantona – nijedan. Ona je tek prihvatila 1 zakon u nacrtu.  
Skromnost broja zakona usvojenih, od strane kantonalnih skupština, u prvom kvartalu, vidljiva je i iz njihove usporedbe sa brojem zakona planiranih 
programima rada za realizaciju u 2016. godini. S druge strane, treba imati u vidu da je usvajanje zakona proces koji, na kantonalnom nivou, zavisi uglavnom 
od vlada i od njihove sposobnosti da kreiraju zakone predviđenom dinamikom.  

PROCEDURA USVAJANJA ZAKONA ČESTO TRAJE PREDUGO I POSTOJI POTREBA DA SE ONA OGRANIČI. U Zeničko-dobojskom i Kantonu Sarajevo, procedura 
je trajala oko mjesec i po dana, po zakonu, u prosjeku. U USK, BPK, ZHK i Kantonu 10, procedura usvajanja trajala je oko 100 dana. U TK 269, HNK 370, a u SBK 
čak 501 dan. Najduže je trajala procedura usvajanja Zakona o zaštiti od buke, u Tuzlanskom kantonu – čak 774 dana. Slijedi HNK sa Zakonom o izmjeni i dopuni 
Zakona o socijalnoj zaštiti HNK, čija je procedura usvajanja trajala 701 dan. A preko godinu dana trajale su procedure usvajanja Zakona o označavanju i 
evidenciji naseljenih mjesta, ulica i trgova i kućnih brojeva, u SBK (543 dana) i Zakona o trgovini, u ZHK (470 dana). U nekim zakonodavnim institucijama u BiH 
(NS RS) već postoji dobra praksa ograničavanja ovog procesa na 6 mjeseci, nakon čega se zakon automatski povlači iz procedure i vraća predlagaču. 

OD 10 KANTONALNIH SKUPŠTINA, PROGRAM SVOG RADA ZA 2016. GODINU, NA VRIJEME, U SKLADU SA POSLOVNIKOM, USVOJILA JE SAMO SKUPŠTINA 
TK. Šest kantonalnih skupština – skupštine USK, ZDK, BPK, SBK, HNK i KS – program za 2016. donijele su u prvom kvartalu ove godine (USK, SBK, KS – na prvoj 
sjednici održanoj u 2016. a ZDK, HNK na zadnjoj). Tri skupštine – Posavskog, Zapadnohercegovačkog i Kantona 10 – nisu svoje programa rada za 2016. donijele 
ni do isteka prvog kvartala 2016. godine. 



ANALIZA RADA KANTONALNIH SKUPŠTINA U BIH U PERIODU I-III 2016. 

 

8 
 

PRISTUP PLANIRANJU, SADRŽAJ I STRUKTURA POJEDINIH PROGRAMA, KRAJNJE SU NEUJEDNAČENI. Obimi pojedinačnih kantonalnih programa rada za 2016. 
godinu drastično se razlikuju. Što govori i o neujednačenoj metodologiji i o različitim ambicijama i različitom sagledavanju vlastitih mogućnosti ali i o 
kalkulisanju pojedinih institucija sa rezultatima nezavisnog praćenja njihovog rada. Od kantonalnih skupština koje su usvojile svoje programe rada za 2016. 
godinu, najniži obim programa rada imaju Srednjobosanski kanton (svega 57 planiranih mjera), te Tuzlanski (68 planiranih mjera) i Hercegovačko-neretvanski 
(80 planiranih mjera). Iznad 100 planiranih mjera su BPK (118), ZDK (126), USK (161), te KS, koji ima najviše planiranih mjera u svom programu rada za 2016, 
od svih kantonalnih skupština (195). I planovi za 1. kvartal, u okviru godišnjih programa rada, bili su vrlo neujednačeni i teško uhvatljive logike – nisu imali veze 
ni sa periodom usvajanja (na samom početku ili na kraju kvartala) niti sa ukupnim obimom planiranih mjera (negdje je taj broj bio daleko ispod broja koji bi 
bio usklađen sa činjenicom da se radi o planu za četvrtinu godine, a negdje daleko iznad). 

REALIZACIJA OBAVEZA PLANIRANIH GODIŠNJIM PROGRAMIMA RADA, JE  VRLO NISKA, POGOTOVO ŠTO SE TIČE ZAKONA. Izuzev Skupštine KS, koja je 
realizovala 27 mjera iz svog Programa rada za 2016. sve ostale skupštine su imale ispod 15 u potpunosti realizovanih mjera. Odnosno realizovale su jednu ili 
manje od jedne planirane mjere sedmično, u prosjeku. Procentualno gledano, s obzirom na činjenicu da je protekla četvrtina godine, stepen realizacije obaveza 
planiranih godišnjim programom rada je zanemariv. Možemo reći da su programi tek „načeti“ i da bi rad na realizaciji planiranih obaveza, u narednom periodu, 
morao biti mnogo ozbiljniji. Najveći stepen realizacije, nakon prvog kvartala, imaju skupštine TK i HNK - 18% - čiji su programi rada, uz SBK, obimom 
najskromniji. Skupština SBK ima svega 14% realizacije svog skromnog plana od svega 57 mjera, kolika je i realizacije Skupštine KS, čiji je program, po obimu, tri 
i po puta veći od programa Skupštine SBK. Skupština ZDK ima 13%, BPK 8%, a najniži procenat realizacije programa rada ima Skupština USK – svega 4% (7 
realizovanih od 161 planirane mjere). 
Realizacija planiranih zakona, sumarno gledano, još je lošija od ukupne realizacije u prvom kvartalu. Samo Tuzlanski kanton ima iznad 10% u potpunosti 
realizovanih zakona iz programa rada skupštine za 2016. godinu. Najlošiji procenat realizacije planiranih zakona ima Skupština Kantona Sarajevo, čija je 
realizacija zakona planiranih za usvajanje u 2016. godini, tek 2%.  

U KONTEKSTU DONOŠENJA BUDŽETA, U 2016. GODINI JE OSTVARENO ZNAČAJNO POBOLJŠANJE U ODNOSU NA PRETHODNI PERIOD. Naime, čak 72% 
kantonalnih budžeta u proteklih 10 godina donešeno je sa kašnjenjem. No, nakon ubjedljivog najlošijeg rezultata pri usvajanju budžeta za prošlu, 2015. godinu, 
kada nijedan kanton nije svoj budžet dobio u zakonom propisanom roku, pri usvajanju budžeta za 2016. ostvaren najbolji rezultat u posljednjih 10 godina. 6 
kantona je budžet dobilo na vrijeme, prije kraja 2015. godine, 3 (ZDK, BPK i ZHK) u prvom kvartalu 2016. a samo jedan (Kanton 10) nakon isteka odluke o 
privremenom finansiranju, a i on na samom početku drugog kvartala. 

TRANSPARENTNOST JOŠ UVIJEK NIJE NA POŽELJNOM NIVOU. Poseban problem je donošenja budžeta na netransparentan način, uz ignorisanje potrebe za 
učešćem javnosti u čitavom procesu, odnosno bez organizovanja javnih rasprava u kojim bi se interesnim grupama, sindikatima, nvo, građanima kao 
pojedincima, omogućilo da iskažu svoje mišljenje i daju prijedloge, u vezi sa sadržajem Budžeta. Pri donošenju budžeta za 2016. godinu, u 5 kantona – PK, SBK, 
HNK, ZHK i K10 – procedura donošenja obavljena je bez učešća javnosti. A u TK je javna rasprava bila tek formalno omogućena, jer je trajala svega 7 dana.   

SKUPŠTINE, NEKE MANJE, NEKE VIŠE, ALI U PRAVILU, KRŠE PROPISE KOJI REGULIŠU NJIHOVE OBAVEZE. Osim kršenja poslovnika, u kontekstu 
nepravovremenog usvajanja programa rada i Zakona u budžetu, nepravovremenim usvajanjem ovog dokumenta, krše se poslovnici svih institucija zakonodavne 
vlasti, neodgovaranjem na poslanička pitanja u predviđenom roku i nerazmatranjem realizacije programa rada u prethodnoj godini, u za to predviđenom roku. 
Skupština ZHK krši i ustavnu odredbu o ravnopravnosti konstitutivnih naroda, neimenovanjem predstavnika srpskog naroda u svoje rukovodstvo. A sve kantonalne 

skupštine prekršile su i Zakon o ravnopravnosti polova, imenujući vlade u čijem sastavu broj žena ne odgovara Zakonom propisanom i ne preduzimajući ništa da 
se to kršenje zakona prekine i da se preduzmu mjere, i donesu odgovarajući programi, u pravcu promoviranja i osiguranja ravnopravnosti, odnosno, ravnomjerne 
zastupljenosti polova u upravljanju, procesu odlučivanja i predstavljanju i unutar zakonodavnih institucija vlasti.  

INDIVIDUALNA AKTIVNOST POSLANIKA, U PRVOM KVARTALU 2016, GENERALNO JE BILA SKROMNA (SA „ČASNIM IZUZECIMA“). U svakoj kantonalnoj 

skupštini ima poslanika koji, i pored vrlo malog broja sjednica održanih u prvom kvartalu 2016. godine, nisu bili na svim održanim sjednicama svoje skupštine. 

Što u nekim slučajevima znači da čitava 3 mjeseca nisu radili posao za koji su izabrani. U svakoj od kantonalnih skupština ima i poslanika koji, u prva tri mjeseca 

2016. godine, nisu postavili ni jedno poslaničko pitanje ili podnijeli inicijativu (procentualno ih je najviše u ZHK - 91% ili 21 od 23), te poslanika koji nisu 

učestvovali u raspravi ni o jednoj tački dnevnog reda (najviše ih je opet u ZHK - 87%, odnosno 20 od 23). Amandmanska aktivnost poslanika, u posmatranom 

periodu, je bila vrlo skromna, a predlaganje zakona tek na nivou izuzetaka koji potvrđuju pravilo o izostanku ozbiljne ambicije.   

REZULTATI RADA KANTONALNIH INSTITUCIJA VLASTI U DIREKTNOJ SU VEZI SA KVALITETOM ŽIVOTA GRAĐANA U NJIHOVIM KANTONIMA. Mada sva moć, 
naravno, nije u njihovim rukama, neosporno je da kantonalne institucije vlasti imaju značajne ingerencije kojima mogu oblikovati život u svojim mikro-
sredinama. Jedna od otvorenih mogućnosti koja stoji pred njima, zahtjevajući, doduše stručnost, sposobnost, kreativnost i uporan rad, je stvaranje uslova 
pogodnih za strane investicije, u cilju privlačenja kapitala, otvaranja radnih mjesta u realnom sektoru i smanjenja nezaposlenosti. Primjer BPK, u tom kontekstu, 
je indikativan, a rezultati ostvareni u ovom kantonu su prepoznati i van graniica BiH, pa je Goražde, krajem prethodne godine dobilo i ugledno priznanje, na 
Dunavskom biznis forumu u Novom Sadu, za angažman u privlačenju investitora, zapošljavanju i projektima međuregionalne saradnje. 
Iz uporednih podataka o broju zaposlenih i nezaposlenih po kantonima, vidimo da su u najboljoj situaciji, u ovom kontekstu, upravo BPK, te Kanton Sarajevo, 
u kojima na jednog nezaposlenog dolaze skoro dva zaposlena, a u najgoroj Unsko sanski kanton, u kome na svaka 2 zaposlena dolaze 3 nezaposlena, te 
Tuzlanski kanton, sa nominalno najvećim brojem nezaposlenih, od svih kantona – koji se godinama već kreće oko cifre od 100.000.  
Inače, podaci Zavoda za statistiku govore da je u posljednjih godinu dana (od januara 2015. do januara 2016) broj zaposlenih osoba u većini kantona zabilježio 
blagi rast, a broj nezaposlenih blagi pad. Izuzeci su PK, HNK i Kanton 10, u kojima je došlo do pada broja zaposlenih. U HNK je došlo i do blagog rasta broja 
nezaposlenih, kao i u ZHK i KS. 

U KONTEKSTU STVARANJA MOGUĆNOSTI ZA POBOLJŠANJE KVALITETA ŽIVOTA GRAĐANA, VRLO JE VAŽNO KONCENTRISANJE VLASTI NA KLJUČNE 
PROBLEME GRAĐANA I REFORMSKE PROCESE, TE, DONOŠENJE MJERA KOJE SISTEMSKI MOGU DOVESTI DO POBOLJŠANJA STANJA U ODREĐENIM 
OBLASTIMA. U tom kontekstu, indikativno je da samo 5 kantona – TK, ZDK, BPK, ZHK i USK – imaju usvojene strategije razvoja, za period do 2020. godine. U 
još 4 je donošenje ovih strategija u proceduri (U PK i KS su, krajem 2015, utvrđene na vladama, ali ih skupštine nisu razmatrale, ni do kraja prvog kvartala 2016. 
a u SBK i Kantonu 10 su, tokom prvog kvartala 2016, prihvaćene, u skupštinama, u nacrtu i poslate u daljnju proceduru),a u HNK strategija razvoja nije se 
pojavila, ni u kom obliku, na sjednicama nijedne institucije, do kraja 1. kvartala 2016.        

SITUACIJA NAMEĆE POTREBU INTENZIVIRANJA RADA U NASTAVKU. Prioritet je poboljšanje stepena realizacije planiranih obaveza i fokusiranje na ključne 
probleme građana i reformske procese.  

OSNOVNI PODACI O RADU NA SJEDNICAMA 

U prva 3 mjeseca 2016. godine, kantonalne skupštine održale su ukupno 25 sjednica. 6 od njih su zadovoljile pravilo o održavanju najmanje 1 

sjednice mjesečno. Najviše sjednica (jedina iznad 3 u ovom periodu) održala je Skupština BPK – 4. I to u 5 zasjedanja, jer su skupštine BPK, KS 

i ZDK, u posmatranom periodu, održale po jednu višednevnu (tačnije dvodnevnu) sjednicu. 

Ispod prosjeka od 1 sjednice mjesečno su skupštine Zeničko-dobojskog i Srednjobosanskog kanton, sa po dvije održane sjednice, u posmatranom 

periodu, te skupštine Posavskog i Kantona 10, koje su, u prva tri mjeseca 2016. godine, održale svega po 1 sjednicu.   

 

Grafikon 1 

Sve održane sjednice su redovne, izuzev po dvije vanredne sjednice održane od strane skupština ZHK i BPK. 

Efektivni rad na sjednicama (bez pauza), za prva 3 mjeseca 2016, ne prelazi ni 20 sati, koliko su, približno, na sjednicama proveli poslanici 

skupština Unsko-sanskog i Kantona Sarajevo. Poslanici SBK, HNK, ZDK, BPK i TK, u radu na sjednicama proveli su između 8 i 14 sati. Najmanje 

vremena u radu na sjednicama u prva tri mjeseca 2016. proveli su poslanici Posavskog i Kantona 10, koji su na po jednoj održanoj sjednici proveli 

po 4 sata i 15 minuta, te poslanici Zapadno-hercegovačkog kantona, koji su na tri održane sjednice radili ukupno svega 2 sata. 

 

Grafikon 2 

Rezultati rada ukazuju na slabu efikasnost i skromne efekte tromjesečnog rada kantonalnih skupština. Izuzetak je Skupština kantona Sarajevo, 

koja je sa 72 razmotrene mjere na svoje tri sjednice, uradila trećinu sveg posla urađenog od strane kantonalnih skupština u prva tri mjeseca 2016. 

godine. 

Skupštine TK, USK, HNK i BPK kreću se oko 20 razmotrenih mjera, ZDK i SBK oko 15, Kantona 10 i Zapadnohercegovačkog oko 10, a Skupština 

Posavskog kantona je, u prva 3 mjeseca 2016. godine, razmotrila tek 5 mjera. 

 

Grafikon 3 

Prosječna mjesečna produktivnost skupština PK, ZHK i K10 je, dakle, 2-3 razmotrene mjere, skupština SBK, ZDK, BPK, HNK, USK i TK 5-8, a 

Skupštine KS – 24. 

Rezultat Skupštine KS u februaru mjesecu – 47 razmotrenih mjera – najbolji je mjesečni rezultat ostvaren u prvom kvartalu 2016. godine. 

 

 USK PK TK ZDK BPK SBK HNK ZHK KS K10 

jan 1 (7) 0 (0) 1 (7) 2 (8) 0 (0) 1 (9) 1 (7) 1 (4) 0 (0) 0 (0) 

feb 1 (5) 0 (0) 1 (7) 1 (8) 1 (3) 1 (6) 1 (7) 1 (2) 3 (47) 1 (10) 

mar 1 (9) 1 (5) 1 (9) 0 (0) 4 (15) 0 (0) 1 (7) 1 (2) 1 (25) 0 (0) 

  

   Tabela 1. Zasjedanja kantonalnih skupština i na njima razmotrene mjere, u 1. kvartalu 2016. godine, po mjesecima 

ZAKONODAVNA AKTIVNOST KANTONALNIH SKUPŠTINA 

Zakoni čine petinu svih razmatranih mjera na kantonalnim skupštinama, u prvom kvartalu 2016. godine. Razmatrano je, ukupno, njih 40, od čega 

je 28 usvojeno, 11 prihvaćeno u nacrtu a 1 odbijen. 

 

Grafikon 4 

 

Udio zakona u razmatranim mjerama značajno varira od skupštine do skupštine. Jedina skupština koja ima više razmotrenih zakona nego svih 

ostalih mjera je Skupština Zapadnohercegovačkog kantona, u kojoj je, u posmatranom periodu razmotreno 5 zakona i svega 3 druge mjere.  

169; 81%

Iako ima, nominalno, najveći broj razmotrenih zakona, zbog velikog broja drugih razmotrenih mjera (45 izvještaja, planova i programa čine čak 

63% urađenog u prvom kvartalu), Skupština KS ima najlošiji omjer zakona i drugih razmotrenih mjera.   

 

Grafikon 5 

 

Najviše usvojenih zakona (dakle, zakona na kojima je u potpunosti okončana procedura i koji su stupili na snagu), u prvom kvartalu 2016. godine, 

imala je Skupština Tuzlanskog kantona – 6, uz još jedan zakon prihvaćen u nacrtu i poslat u daljnu proceduru. Skupštine Zapadnohercegovačkog 

i Kantona Sarajevo usvojile su, u posmatranom periodu, po 5 zakona, pri čemu je Skupština KS dodatno prihvatila 2 zakona u nacrtu, a 1 je, 

USK PK TK ZDK BPK SBK

nakon rasprave, odbila. Skupština Kantona 10 usvojila je 3 zakona i 1 prihvatila u nacrtu. Skupštine USK, ZDK, SBK i HNK usvojile su po 2 

zakona (pri čemu je Skupština HNK prihvatila i 3 nacrta zakona, Skupština ZDK 2, a Skupština USK 1 nacrt). Skupština BPK usvojila je samo 1 

zakon, u prvom kvartalu 2016. A Skupština Posavskog kantona – nijedan. Ona je tek prihvatila 1 zakon u nacrtu.  

 

Grafikon 6 

15  od 28 zakona usvojenih, od strane kantonalnih skupština (u prijedlogu), u prvom kvartalu 2016. godine, su temeljni zakoni. Najviše temeljnih 

zakona donijele su skupštine Zapadno-hercegovačkog (4) i Kantona Sarajevo (3). Po 2 temeljna zakona usvojile su skupštine TK i Kantona 10, 

USK PK TK ZDK BPK SBK HNK ZHK KS K10

2

6

2

1

2 2

5 5

3

1

1

1

2

3

2

1

1

Zakonodavna aktivnost u kantonalnim skupštinama, u 1. kvartalu 2016. godine

Usvojeno u prijedlogu Prihvaćeno u nacrtu Odbijeno



ANALIZA RADA KANTONALNIH SKUPŠTINA U BIH U PERIODU I-III 2016. 

 

20 
 

a po 1 skupštine USK, ZDK, BPK, SBK. Dok skupštine Hercegovačko-neretvanskog i Posavskog kantona nisu usvojile nijedan temeljni zakon, u 

prvom kvartalu 2016. godine. 

 

Grafikon 7 

DUŽINA TRAJANJA ZAKONODAVNOG PROCESA U KANTONALNIM INSTITUCIJAMA VLASTI 

Dužina trajanja procesa usvajanja, za zakone nad kojima je procedura usvajanja okončana, odlukama kantonalnih skupština, u prva 3 mjeseca 

2016. godine, bila je vrlo neujednačena.  

U Zeničko-dobojskom i Kantonu Sarajevo, procedura je trajala oko mjesec i po dana, po zakonu, u prosjeku. U USK, BPK, ZHK i Kantonu 10, 

procedura usvajanja trajala je oko 100 dana. U TK 269, HNK 370, a u SBK čak 501 dan. 

 

Grafikon 8 

Najduže je trajala procedura usvajanja Zakona o zaštiti od buke, u Tuzlanskom kantonu – čak 774 dana (od 16.01.2014. do 29.02.2016). Slijedi 

HNK sa Zakonom o izmjeni i dopuni Zakona o socijalnoj zaštiti HNK, čija je procedura usvajanja trajala 701 dan (od 25.02.2014. do 26.01.2016). 

A preko godinu dana trajale su procedure usvajanja Zakona o označavanju i evidenciji naseljenih mjesta, ulica i trgova i kućnih brojeva, u SBK 

(543 dana) i Zakona o trgovini, u ZHK (470 dana).  

Najkraće su trajale procedure usvajanja Zakona o izmjenama Zakona o socijalnoj zaštiti, zaštiti civilnih žrtava rata i zaštiti porodice sa djecom, u 

ZDK - 6 dana, Zakona o prestanku važenja Zakona o prostornom uređenju i građenju, u ZHK – 7 dana i Zakona o komunalnim djelatnostima, u 

KS - 13 dana. 

 

 
Prosjek 

 

Najduže 
 

Najkraće 
 

USK 85 95 75 

PK - - - 

TK 269 774 10 

ZDK 40 75 6 

BPK 112 112 112 

SBK 501 543 459 

HNK 371 700 41 

ZHK 119 470 7 

KS 47 153 13 

K10 88 102 75 

Tabela 2. Dužina trajanja procesa usvajanja zakona, u kantonalnim institucijama,  
za zakone usvojene u 1. kvartalu 2016. godine 

KLJUČNI DOKUMENTI ZA FUNKCIONISANJE INSTITUCIJA – BUDŽET 

Neusvajanjem budžeta prije početka godine na koju se ovaj 

odnosi, krši se Zakon o budžetima Federacije BiH, a i poslovnici 

o radu institucija, u koje je ova obaveza iz zakona prenesena. 

4 kantona – Zeničko-dobojski, Zapadno-hercegovački, 

Bosansko-podrinjski i Kanton 10 - usvojila su svoje budžete za 

2016. godinu nakon Zakonom predviđenog roka. ZDK u 

drugom, ZHK i BPK na samom kraju trećeg mjeseca (pri čemu 

je u BPK došlo do dodatne komplikacije sa aktiviranjem pa 

povlačenjem mehanizma zaštite vitalnog nacionalnog interesa) 

a Kanton 10 je čak budžet usvojio nakon isteka odluke o 

privremenom finansiranju za prvi kvartal – u 4. mjesecu. 

Neodgovornost predstavnika vlasti, uz praznine u Ustavu i 

izbornom zakonu, koji nisu predvidili sankcije za takvo 

ponašanje, prečesto dovode do situacija da se finansiranje 

kantona vrši na privremenoj, tromjesečnoj bazi, koja je krajnje 

restriktivna i po zajednicu štetna, ili da se, pošto se budžet ne 

usvoji ni do krajnjeg zakonom predviđenog roka – 31.03. – dalje 

finansiranje privremeno obustavi. Čak 72% kantonalnih budžeta 

u proteklih 10 godina donešeno je sa kašnjenjem.  

Poseban problem je donošenja budžeta na netransparentan način, uz ignorisanje potrebe za učešćem javnosti u čitavom procesu, odnosno bez 

organizovanja javnih rasprava u kojim bi se interesnim grupama, sindikatima, nvo, građanima kao pojedincima, omogućilo da iskažu svoje 

mišljenje i daju prijedloge, u vezi sa sadržajem Budžeta. Pri donošenju budžeta za 2016. godinu, u 5 kantona – PK, SBK, HNK, ZHK i K10 – 

procedura donošenja obavljena je bez učešća javnosti. A u TK je javna rasprava bila tek formalno omogućena, jer je trajala svega 7 dana.   

Ono što je zanimljivo je da je, gledajući ukupne rezultate kantona, u ovom segmentu, nakon ubjedljivog najlošijeg rezultata pri usvajanju budžeta 

za prošlu, 2015. godinu, kada nijedan kanton nije svoj budžet dobio u zakonom propisanom roku, pri usvajanju budžeta za 2016. ostvaren najbolji 

rezultat u posljednjih 10 godina. 6 kantona je, dakle, Budžet dobilo na vrijeme a samo jedan nakon isteka odluke o privremenom finansiranju, a i 

on na samom početku drugog kvartala (ovo spominjemo zbog enormnih kašnjenja u prošlosti, kada je budžet u pojedinim kantonima, usvajan u 

5. ili čak 9 ili 10. mjesecu godine na koju se odnosi).    

 
 

USK PK TK ZDK BPK SBK HNK ZHK KS K10 

           

2007. 06.04.2007 29.03.2007 22.03.2007 27.03.2007 30.03.2007 28.12.2006 27.04.2007 30.03.2007 30.03.2007 29.03.2007 

2008. 28.03.2008 28.12.2007 27.12.2007 27.12.2007 31.12.2007 17.01.2008 16.04.2008 28.03.2008 30.01.2008 28.12.2007 

2009. 04.04.2009 02.04.2009 30.03.2009 31.03.2009 27.03.2009 22.12.2008 20.04.2009 16.03.2009 31.03.2009 22.12.2008 

2010. 01.10.2010 30.12.2009 16.02.2010 30.03.2010 29.12.2009 30.12.2009 23.04.2010 15.01.2010 31.03.2010 30.03.2010 

           

2011. 31.03.2011 19.05.2011 30.03.2011 24.12.2010 31.03.2011 28.04.2011 15.04.2011 01.04.2011 31.03.2011 11.05.2011 

2012. 09.04.2012 26.04.2012 30.03.2012 27.04.2012 04.04.2012 30.12.2011 19.03.2012 24.02.2012 28.12.2011 14.09.2012 

2013. 28.12.2012 10.04.2013 30.05.2013 28.12.2012 24.12.2012 27.12.2012 15.04.2013 03.04.2013 27.03.2013 15.05.2013 

2014. 31.03.2014 15.04.2014 18.12.2013 23.12.2013 30.12.2013 30.12.2013 07.04.2014 07.02.2014 31.03.2014 16.05.2014 

           

2015. 02.04.2015 02.04.2015 30.03.2015 30.03.2015 18.03.2015 30.03.2015 01.04.2015 31.03.2015 31.03.2015 16.04.2015 

2016. 28.12.2015 30.12.2015 30.12.2015 23.02.2016 29.03.2016 21.12.2015 22.12.2015 30.03.2016 29.12.2015 08.04.2016 

Tabela 3: Datumi usvajanja kantonalnih budžeta, od 2007. naovamo 

Od kantona koji su budžet za 2016. godinu dobili na vrijeme, Hercegovačko-neretvanskom kantonu ovo je prvi put u posljednjih 10 godina, Unsko-

sanskom i Kantonu Sarajevo drugi put, Posavskom i Tuzlanskom kantonu treći, a Srednjobosanskom – sedmi. 

Od 4 kantona koji budžete za 2016. nisu usvojili u Zakonom predviđenom roku, ZDK i BPK su, prije ovoga – 4 puta usvajali budžete na vrijeme, 

u posljednjih 10 godina, Kanton 10 - dva puta (u pretprošlom sazivu), a ZHK – nijednom! 

 

Grafikon 10 

Inače, visine kantonalnih budžeta su krajnje neravnomjerne. Posavski, Bosanskopodrinjski, Zapadno-hercegovački i Kanton 10 raspolažu sa 

budžetima od manje od 100 miliona KM (prva dva manje od 50), budžeti srednjobosanskog, hercegovačko-neretvanskog i unsko-sanskog se 

kreću oko 200 miliona KM, zeničko-dobojskog je blizu 300, tuzlanskog oko 370, a Kanton Sarajevo ima budžet od skoro 700 miliona KM (dok svi 

ostali zajedno imaju tek duplo više – milijardu i 486 miliona KM). 

 

Grafikon 11 

 
Najviše sredstava u budžetima odlazi na plate budžetskih korisnika. Od 2 milijarde i 182 miliona, koliko, zbirno, iznose svi kantonalni budžeti, za 

2016. godinu, na plate će se potroši više od milijadu KM (tačnije: milijardu i 57 miliona, prema trenutnom planu).  

Grafikon 12 

 

Samo u dva kantona - Bosansko-podrinjskom i Kantonu Sarajevo - za plate se izdvaja manje od 50% budžeta. U ostalih 8 kantona za plate se 

izdvaja više nego za sve ostale troškove zajedno.  

Procentualno, najviše se za plate (odnosno najmanje za ostale namjene) izdvaja iz budžeta Zapadnohercegovačkog i Hercegovačko-

neretvanskog kantona – oko 60%.  

Kanton Sarajevo za ovu namjenu izdvaja svega 37%, stim da ima i daleko najveći budžet, pa je to i dalje, nominalno, najveće izdvajanje za plate 

iz nekog kantonalnog budžeta. No, interesantan je slučaj BPK, koji, za plate, izdvaja samo 39% budžeta, iako ima budžet od svega 42 miliona.    

USK PK TK ZDK BPK SBK HNK ZHK KS K10

122,7

20,0

191,8 164,6

16,3
98,4 112,3

46,7

257,6

41,5

93,4

19,5

179,0

121,0

25,6

89,4 78,5
31,0

438,7

34,4

Odnos izdataka za plate i ostalih troškova u kantonalnim budžetima 

Plate Sve ostalo



ANALIZA RADA KANTONALNIH SKUPŠTINA U BIH U PERIODU I-III 2016. 

 

28 
 

 
Grafikon 13 

KLJUČNI DOKUMENTI ZA FUNKCIONISANJE INSTITUCIJA - PROGRAM RADA 

Od 10 kantonalnih skupština, samo je jedna – Skupština TK – 

donijela program svog rada za 2016. godinu na vrijeme, prije 

početka godine na koju se program odnosi.  

6 kantonalnih skupština – skupštine USK, ZDK, BPK, SBK, 

HNK i KS – program za 2016. donijele su u prvom kvartalu ove 

godine (USK, SBK, KS – na prvoj sjednici održanoj u 2016. a 

ZDK, HNK na zadnjoj).  

Tri skupštine – PK, ZHK, i K10 – nisu svoje programa rada za 

2016. donijele ni do isteka prvog kvartala 2016. godine. 

Kašnjenje u usvajanju godišnjeg programa rada i kršenje 

propisa koji regulišu tu obavezu, inače je masovna pojava u 

bh. kantonalnim skupštinama – u ekstremnim slučajevima zna 

se desiti da se program rada za neku godinu donese tek u 

drugoj polovini godine na koju se odnosi, što je svođenje jedne 

ozbiljne obaveze na čin formalnosti i obesmišljavanje jednog 

značajnog alata, čiji je smisao povećanje efikasnosti rada 

institucija i njihove fokusiranosti na projektovane ciljeve.  

U posljednjih 10 godina nisu bili rijetki ni sučajevi neusvajanja programa rada, odnosno rada tokom čitave godine bez preciznih programskih 

smjernica. Nejveću neodgovornost, u tom kontekstu, pokazala je Skupština Kantona 10, koja je samo u 2008, 2010. i 2014. godini imala usvojen 

program rada, a i u tim godinama on nije bio usvojen na vrijeme, nego u trećem, petom ili čak sedmom mjesecu godine na koju se program 

odnosio.  

Jedino skupštine Tuzlanskog, Zeničko-dobojskog i Kantona Sarajevo nijednu od posljednjih deset godina nisu radile bez usvojenog godišnjeg 

programa rada. 

 
 

USK PK TK ZDK BPK SBK HNK ZHK KS K10 

                      

2007. 19.04.2007 Nije usvojen 26.03.2007 25.04.2007 Nije usvojen Nije usvojen Nije usvojen 27.06.2007 29.03.2007 Nije usvojen 

2008. Nije usvojen 06.03.2008 31.01.2008 27.03.2008 21.04.2008 31.03.2008 29.04.2008 21.12.2007 28.02.2008 23.07.2008 

2009. 10.02.2009 19.05.2009 29.12.2008 21.04.2009 24.03.2009 17.03.2009 Nije usvojen 31.07.2009 12.02.2009 Nije usvojen 

2010. Nije usvojen 30.03.2010 29.12.2009 06.04.2010 15.02.2010 03.02.2010 Nije usvojen Nije usvojen 29.12.2009 30.03.2010 

            

2011. 18.04.2011 28.06.2011 30.03.2011 11.04.2011 20.05.2011 16.03.2011 Nije usvojen Nije usvojen 31.03.2011 Nije usvojen 

2012. 07.02.2012 26.04.2012 22.12.2011 31.01.2012 04.04.2012 29.02.2012 19.03.2012 24.02.2012 30.01.2012 Nije usvojen 

2013. 14.05.2013 05.03.2013 21.12.2012 12.02.2013 27.02.2013 12.03.2013 20.03.2013 17.06.2013 30.01.2013 Nije usvojen 

2014. 03.02.2014 28.01.2014 30.01.2014 13.03.2014 21.02.2014 09.06.2014 07.04.2014 03.07.2014 23.12.2013 16.05.2014 

           

2015. 27.04.2015 18.06.2015 29.04.2015 21.04.2015 08.04.2015 28.07.2015 31.03.2015 16.07.2015 29.04.2015 Nije usvojen 

2016. 25.01.2016 Nije usvojen 30.12.2015 23.02.2016 10.03.2016 26.01.2016 29.03.2016 Nije usvojen 01.02.2016 Nije usvojen 

            

Tabela 4: Datumi usvajanja programa rada kantonalnih skupština, od 2007. naovamo 

Obimi pojedinačnih kantonalnih programa rada za 2016. 

godinu drastično se razlikuju. Što govori i o neujednačenoj 

metodologiji i o različitim ambicijama i različitom sagledavanju 

vlastitih mogućnosti ali i o kalkulisanju pojedinih institucija sa 

rezultatima nezavisnog praćenja njihovog rada, koji uključuje i 

stepen realizacije programom zacrtanih obaveza. 

Od kantonalnih skupština koje su usvojile svoje programe rada 

za 2016. godinu, najniži obim programa rada imaju 

Srednjobosanski kanton (svega 57 planiranih mjera), te 

Tuzlanski (68 planiranih mjera) i Hercegovačko-neretvanski 

(80 planiranih mjera). To su ujedno i (za sada) jedine 

kantonalne skupštine koji imaju manje od 100 planiranih mjera 

u svojim godišnjim programima rada. 

Iznad 100 su BPK (sa 118 planiranih mjera), ZDK (sa 126), 

USK (sa 161), te KS, koji ima najviše planiranih mjera u svom 

programu rada za 2016, od svih kantonalnih skupština (195). 

I planovi za 1. kvartal, u okviru godišnjih programa rada, bili su vrlo neujednačeni i teško uhvatljive logike – nisu imali veze ni sa periodom 

usvajanja (na samom početku ili na kraju kvartala) niti sa ukupnim obimom planiranih mjera (negdje je taj broj bio daleko ispod broja koji bi bio 

usklađen sa činjenicom da se radi o planu za četvrtinu godine, a negdje daleko iznad). 

REALIZACIJA UKUPNIH PLANIRANIH OBAVEZA KANTONALNIH SKUPŠTINA 

Ni jedna kantonalna skupština nije u potpunosti realizovala svoj tromjesečni plan aktivnosti. Dok je to za Skupštinu USK, zbog krajnje 

preambiciozno postavljenog plana bilo očekivano, za neke čiji je plan bio vrlo skroman je razočaravajuće. 

  

Grafikon 16 

Izuzev Skupštine Kantona Sarajevo, koja je realizovala 27 mjera iz svog Programa rada za 2016. sve ostale skupštine su imale ispod 15 u 

potpunosti realizovanih mjera. Odnosno realizovale su u prosjeku jednu ili manje od jedne mjere sedmično. 

Najmanji broj realizovanih planiranih mjera, u prvom kvartalu 

2016. godine, imala je skupština koja ih je za taj kvaratal 

najviše planirala – Skupština USK (svega 5 od 66 planiranih). 

Zanimljivo je da su neke skupštine, i pored nerealizovanih 

mjera iz „plana za prvi kvartal“, u ovom periodu razmatrale i 

usvojile neke mjere programom planirane u drugim dijelovima 

godine, što govori o neadekvatnom planiranju. 

Skupština KS je, čak, usvojila više mjera planiranih za 

usvajanje u drugim dijelovima godine, nego onih planiranih za 

realizaciju u prvom kvartalu. Usvojila je, naime, 11 od 29 mjera 

planiranih za 1. kvartal, a umjesto 18 preostalih mjera čije je 

usvajanje bilo predviđeno za prvi kvartal, u ovom periodu je 

usvojila 16 mjera planiranih za realizaciju u 2, 3 i 4. kvartalu.  

Procentualno gledano, s obzirom na činjenicu da je protekla 

četvrtina godine, stepen realizacije obaveza planiranih 

godišnjim programom rada je zanemariv. Možemo reći da su 

programi tek „načeti“ i da bi rad na realizaciji planiranih obaveza, u narednom periodu, morao biti mnogo ozbiljniji.  

Najveći stepen realizacije, nakon prvog kvartala, imaju skupštine TK i HNK - 18% - čiji su programi rada, uz SBK, obimom najskromniji. Skupština 

SBK ima svega 14% realizacije svog skromnog plana od svega 57 mjera, kolika je i realizacije Skupštine KS, čiji je program, po obimu, tri i po 

puta veći od programa Skupštine SBK. 

Skupština ZDK ima 13%, BPK 8%, a najniži procenat realizacije programa rada ima Skupština USK – svega 4% (7 realizovanih od 161 planirane 

mjere). 

REALIZACIJA ZAKONA IZ PROGRAMA RADA KANTONALNIH SKUPŠTINA 

Realizacija planiranih zakona, sumarno gledano, još je lošija 

od ukupne realizacije u prvom kvartalu.  

Samo TK ima iznad 10% u potpunosti realizovanih zakona iz 

programa rada skupštine za 2016. godinu – 26%, uz 5% 

„djelimično realizovanih“ (odnosno, prihvaćenih u nacrtu i 

poslatih u daljnju proceduru). Rezultat je to činjenice da je 

Skupština TK planirala najmanje zakona za realizaciju u 2016. 

(svega 19, nasuprot 29 Skupštine USK, 41 Skupštine KS ili 52 

Skupštine HNK, koja ima najveći broj planiranih zakona u ovoj 

godini – skoro 3 puta više od Skupštine TK), a istovremeno je 

i realizovala nominalno najveći broj zakona u prvom kvartalu 

2016, što je, iako se radi o svega 5 usvojenih zakona i jednom 

prijedlogu bilo dovoljno da se istakne u ovom kontekstu. 

Najlošiji procenat realizacije planiranih zakona ima Skupština 

Kantona Sarajevo, čija je realizacija zakona planiranih za 

usvajanje u 2016, tek 2%. Naime, iako planira u ovoj godini 

usvojiti 41 zakon, do kraja prvog kvartala usvojila je tek 1. 

Po 1 planirani zakon, u 1. kvartalu 2016. godine, usvojile su i skupštine Bosanskopodrinjskog i Srednjobosanskog kantona. Po 2 zakona usvojile 

su skupštine USK, ZDK (koja je prihvatila i 2 zakona u nacrtu) i HNK (koja je prihvatila i 3 zakona u nacrtu). 

Interesantno je da Skupština KS nije usvojila nijedan od 11 zakona čija je realizacija bila planirana u prvom kvartalu, nego je jedini usvojeni zakon 

planiran za realizaciju u 3. kvartalu (u 8. mjesecu).  

Grafikon 20 

Rezultati u 1. kvartalu ukazuju na velike zaostatke koje je većina skupština napravila već u 1. kvartalu 2016. godine. I na potrebu da se značajno 

intenzivira rad u nastavku. S druge strane, treba imati u vidu da je usvajanje zakona proces koji, na kantonalnom nivou, zavisi uglavnom od vlada, 

koje su priređivač, najvećeg broja zakona, i od njihove sposobnosti da kreiraju zakone predviđenom dinamikom. Skupštine, naime, uglavnom, 

brzo završavaju svoj dio posla. 

A o produktivnosti pokazanoj u prvom kvartalu, govori podatak da čak i kad se saberu usvojeni i planirani i neplanirani zakoni i dodaju i planirani 

i neplanirani zakoni prihvaćeni u nacrtu, i zanemare rokovi (te se uvrste i zakoni planirani za realizaciju u 1. kvartalu ali i oni drugi), samo jedna 

skupština – HNK – dobije broj zakona koji je planirala da usvoji u 1. kvartalu. (pritom, ovdje govorimo samo o produktivnosti, a podrazumijeva se 

da neusvajanje određenih, planiranih, zakona, ne može biti nadomješteno usvajanjem nekih drugih). 

 

Grafikon 21 

Sumarno gledano, kantonalne skupštine su, u prvom kvartalu 2016. godine, usvojile identičan broj planiranih i neplaniranih zakona (po 14) i 

prihvatile tek 1 planirani nacrt zakona više, nego neplanirani. No, zanemarimo li skupštine koje, u posmatranom periodu, nisu imale usvojen 

program rada (te je logično da su svi razmatrani zakoni u tim institucijama bili neplanirani), od 7 institucija koje su u 1. kvartalu, imale programe 

svog rada, jedino je Skupština KS imala više od jednog usvojenog ili prihvaćenog neplaniranog zakona. Pored 1 usvojenog planiranog zakona 

(od 41 u Programu rada) Skupština KS usvojila je još 4 neplanirana zakona i još 2 prihvatila u nacrtu.  

Grafikon 22                Grafikon 23 

POREĐENJA REZULTATA OSTVARENIH U POSLJEDNJIH NEKOLIKO GODINA 

 

Grafikon 24 

Uporedimo li rezultate ostvarene u prvom kvartalu 2016. godine, sa rezultatima u prvim kvartalima prethodnih 5 godina (dakle, u aktuelnom i 

prethodnom mandatu), vidjećemo da je samo Skupština Kantona 10 ostvarila najbolji rezultat do sada. I to zahvaljujući krajnje niskoj produktivnosti 

u prethodnim godinama. Broj realizovanih različitih mjera Skupštine K10, u prvim kvartalima prethodnih 5 godina, nije prešao 4 mjere, pa je 

aktuelni rezultat od svega 8 razmotrenih mjera dvostruko bolji od toga.  

S druge strane, Skupština USK je, sa 19 realizovanih različitih mjera u prvom kvartalu 2016. g, pokazala najniži stepen produktivnosti, u posljednjih 

6 godina. Dok su skupštine PK, TK, ZHK i KS u prvom kvartalu 2016. realizovale ispod 50% svog najboljeg rezultata u posljednjih 6 godina. 

Kad posmatramo brojeve usvojenih zakona, u prvim kvartalima posljednjih 6 godina, Skupština BPK je, u prvom kvartalu 2016. ostvarila svoj 

dosad najlošiji rezultat, a Skupština PK, sa nula usvojenih zakona, izjednačila svoj dosad najlošiji. 

Nasuprot tome, skupštine ZHK i K10, ostvarile su svoje dosad najbolje rezultate u usvajanju zakona, u prvim kvartalima posljednja dva mandata. 

  

Grafikon 25 

KRŠENJE POSLOVNIKA, ZAKONA I USTAVA 

U posmatranom periodu, zabilježeno je kršenje poslovnika o radu kantonalnih skupština, neusvajanjem programa rada, od strane skupština PK, 

ZHK i K10, te kašnjenjem u usvajanju, od strane skupština USK, ZDK, BPK, SBK, HNK I KS. Samo je Skupština TK ispoštovala obaveze zacrtane 

svojim poslovnikom, u ovom kontekstu.  

S druge strane, nijedna skupština nije, u prvom kvartalu, ispoštovala obavezu razmatranja realizacije programa rada za prethodnu godinu.  

Poslovnici o radu kantonalnih skupština redovno se krše i kad je u pitanju obaveza odgovaranja na poslanička pitanja, u predviđenom roku. 

U ZDK, BPK, ZHK i K10 prekršen je Zakon o budžetima u Federaciji BiH, neusvajanjem istih u propisanom roku. 

Skupština ZHK krši ustavnu odredbu o ravnopravnosti konstitutivnih naroda, neimenovanjem predstavnika srpskog naroda u svoje rukovodstvo. 

Sve kantonalne skupštine prekršile su Zakon o ravnopravnosti polova, imenujući vlade u čijem sastavu broj žena ne odgovara Zakonom propisanom 

i ne preduzimajući ništa da se to kršenje zakona prekine i da se preduzmu mjere, i donesu odgovarajući programi, u pravcu promoviranja i osiguranja 

ravnopravnosti, odnosno, ravnomjerne zastupljenosti polova u upravljanju, procesu odlučivanja i predstavljanju i unutar zakonodavnih institucija 

vlasti. Trenutno stanje je poražavajuće. 

Grafikon 26           Grafikon 27 

KVALITET ŽIVOTA GRAĐANA U KANTONIMA 

Rezultati rada kantonalnih institucija vlasti u direktnoj su vezi sa kvalitetom života građana u njihovim kantonima. Bez upuštanja u detalje i bez 

ograde o „časnim izuzecima“ možemo slobodno konstatovati da je taj kvalitet na vrlo niskom nivou. Bez obzira na ogromne razlike između 

pojedinih kantona.  

 
Grafikon 27 

Mada sva moć, naravno, nije u njihovim rukama, neosporno je da kantonalne institucije vlasti imaju značajne ingerencije kojima mogu oblikovati 

život u svojim mikro-sredinama. Jedna od otvorenih mogućnosti koja stoji pred njima, zahtjevajući, doduše stručnost, sposobnost, kreativnost i 

uporan rad, je stvaranje uslova pogodnih za strane investicije, u cilju privlačenja kapitala, otvaranja radnih mjesta u realnom sektoru i smanjenja 

nezaposlenosti. Primjer Bosansko-podrinjskog kantona, u tom kontekstu, je indikativan, a rezultati ostvareni u ovom kantonu su prepoznati i van 

graniica BiH, pa je Goražde, krajem prethodne godine dobilo i ugledno priznanje, na Dunavskom biznis forumu u Novom Sadu, za angažman u 

privlačenju investitora, zapošljavanju i projektima međuregionalne saradnje. 

Iz uporednih podataka o broju zaposlenih i nezaposlenih po kantonima, vidimo da su u najboljoj situaciji, u ovom kontekstu, upravo BPK, te 

Kanton Sarajevo, u kojima na jednog nezaposlenog dolaze skoro dva zaposlena, a u najgoroj Unsko sanski kanton, u kome na svaka 2 zaposlena 

dolaze 3 nezaposlena, te Tuzlanski kanton, sa nominalno najvećim brojem nezaposlenih, od svih kantona – koji se godinama već kreće oko cifre 

od 100.000 (i u kome je broj nezaposlenih za 15% veći od broja zaposlenih).  

Inače, podaci Zavoda za statistiku govore da je u posljednjih godinu dana (od januara 2015. do januara 2016) broj zaposlenih osoba u većini 

kantona zabilježio blagi rast, a broj nezaposlenih blagi pad. Izuzeci su PK, HNK i Kanton 10, u kojima je došlo do pada broja zaposlenih. U HNK 

je došlo i do blagog rasta broja nezaposlenih, kao i u ZHK i KS.     

Prosječna plata na nivou Federacije, ostala je ista, no na nivou 

kantona, takvu situaciju bilježimo jedino u TK, u kojem je 

prosječna plata u januaru 2016. bila 739 KM, kolika je bila i godinu 

dana ranije.  

U 4 kantona, prosječna plata je nešto manja, nego prije godinu 

dana – od svega 1KM, u ZHK ili 3 u ZDK, pa preko 13 KM, u SBK, 

do 16 u KS, što je najveće smanjenje prosječne plate u 

kantonima, u posljednjih godinu dana (sa 1030, na 1014 KM – što 

je, i dalje, najveća prosječna plata od svih kantonalnih). 

5 kantona ima višu prosječnu platu nego prije godinu dana – USK 

i K10 svega 2 KM višu, BPK 10 KM, PK 17, a HNK čak 48 KM 

višu nego godinu dana ranije (povećanje sa 876 na 924 KM). 

 

Grafikon 30 

U kontekstu stvaranja mogućnosti za poboljšanje kvaliteta života građana vrlo je važno koncentrisanje vlasti na ključne probleme građana i 

reformske procese. Te donošenje mjera koje sistemski mogu dovesti do poboljšanja stanja u određenim oblastima.  

U tom kontekstu, indikativno je da samo 5 kantona – TK, ZDK, BPK, USK i ZHK – imaju usvojene strategije razvoja, za period do 2020. godine. 

U još 4 je donošenje ovih strategija u proceduri (U PK i KS su, krajem 2015, utvrđene na vladama, ali ih skupštine nisu razmatrale, ni do kraja 

prvog kvartala 2016. a u SBK i Kantonu 10 su, tokom prvog kvartala 2016, prihvaćene, u skupštinama, u nacrtu i poslate u daljnju proceduru), a 

u HNK strategija razvoja nije se pojavila, ni u kom obliku, na sjednicama nijedne institucije, do kraja 1. kvartala 2016.        

INDIVIDUALNA AKTIVNOST POSLANIKA KANTONALNIH SKUPŠTINA  

U svakoj kantonalnoj skupštini ima poslanika koji, i pored vrlo malog broja sjednica održanih u prvom kvartalu 2016. godine, nisu bili na svim 

održanim sjednicama svoje skupštine. Što u nekim slučajevima znači da čitava 3 mjeseca nisu radili posao za koji su izabrani. 

Najveći broj poslanika koji su odsustvovali sa jedne ili više sjednica skupštine je u ZDK – 9, te u HNK, TK i KS – po 6, a najmanje u PK – 1. 

 

Grafikon 31 

U svakoj od kantonalnih skupština ima i poslanika koji, u prva tri mjeseca 2016. godine, nisu postavili ni jedno poslaničko pitanje ili podnijeli 

inicijativu - procentualno ih je najviše u ZHK (91% ili 21 od 23), te u PK i K10 (76% ili 16 od 21 i 19 od 25), a najmanje u KS (23% ili 8 od 35). A 

ZAKLJUČCI I PREPORUKE 

U PRVOM KVARTALU 2016. GODINE VEĆINA KANTONALNIH SKUPŠTINA RADILA JE VRLO SKROMNIM INTENZITETOM I POSTIGLA NEZADOVOLJAVAJUĆE 

REZULTATE. 

Potrebno je intenzivirati rad u nastavku. Povećati broj sjednica, efektivno radno vrijeme, broj tačaka dnevnog reda, te, broj zakona, kako bi se nadoknadili 
zaostaci iz predhodnog perioda. 

REALIZACIJA ZAKONA BILA JE VRLO NERAVNOMJERNA, I, U NAČELU, NEDOVOLJNA.  

Izvršiti pritisak na vlade, kao priređivače najvećeg broja zakonskih akata o kojima skupštine donose odluke, u cilju intenziviranja njihovog rada i njegovog 
fokusiranja na ključne probleme građana i najznačajnije mjere. Zahtjevati od vlada poštovanje programskih obaveza i podnošenja periodičnih izvještaja o svom 
radu. 

PROCEDURA USVAJANJA ZAKONA ČESTO TRAJE PREDUGO I POSTOJI POTREBA DA SE ONA OGRANIČI.  

Izvršiti izmjene poslovnika, radi implementacije dobre prakse iz drugih institucija vlasti, u ovom kontekstu, na način da se ograniči dužina trajanja procesa 
usvajanja zakona, na 6 mjeseci, nakon čega bi zakon trebao da se automatski povlači iz procedure i vraća predlagaču. 

OD 10 KANTONALNIH SKUPŠTINA, PROGRAM SVOG RADA ZA 2016. G, NA VRIJEME, U SKLADU SA POSLOVNIKOM, USVOJILA JE SAMO SKUPŠTINA TK.  

3 kantonalne skupštine koje nisu usvojile svoje programe rada do kraja prvog kvartala treba to da urade što prije, a u nastavku sve kantonalne institucije treba 
da pokažu potrebnu odgovornost, prema svojim obavezama i prema građanima i da programe rada, kao ključne alate za povećanje efikasnosti rada institucija 
i njihove fokusiranosti na projektovane ciljeve, usvajaju na vrijeme.   

PRISTUP PLANIRANJU, SADRŽAJ I STRUKTURA POJEDINIH PROGRAMA, KRAJNJE SU NEUJEDNAČENI.  

Kantonalne institucije trebale bi da razmjene iskustva u kontekstu planiranja rada i možda i zajednički iznađu najbolji način za kreiranje programa rada i 
praćenje njegove implementacije, te pravovremenog postupanja u situacijama kašnjenja u implementaciji.  

REALIZACIJA OBAVEZA PLANIRANIH GODIŠNJIM PROGRAMIMA RADA, JE  VRLO NISKA, POGOTOVO ŠTO SE TIČE ZAKONA.  

S jedne strane, intenzivirati rad na planiranim mjerama, kako bi se u što većem stepenu realizovali godišnji planovi rada za 2016. godinu, a s druge strane, 
primijeniti dobru praksu iz susjednih zemalja, u kojima mjere iz programa rada imaju prioritet, posebno se označavaju i na dnevnim redovima sjednica institucija 
se razmatraju prije ostalih.   

U KONTEKSTU DONOŠENJA BUDŽETA, U 2016. GODINI JE OSTVARENO ZNAČAJNO POBOLJŠANJE U ODNOSU NA PRETHODNI PERIOD.  

Treba nastaviti u ovom pravcu, do potpunog poštovanja Zakona o budžetima FBiH, od strane svih kantonalnih institucija. 

TRANSPARENTNOST JOŠ UVIJEK NIJE NA POŽELJNOM NIVOU.  

Sve značajne dokumente i odluke treba donositi na transparentan način, uz javnu raspravu i uvažavanje mišljenja javnosti. Povećati obim i učestalost ažuriranja 

informacija na zvaničnim web stranicama institucija. Uvesti sistem elektronske evidencije prisutnosti i glasanja poslanika i time rad poslanika učiniti 

odgovornijim i transparentnijim 

SKUPŠTINE, NEKE MANJE, NEKE VIŠE, ALI U PRAVILU, KRŠE PROPISE KOJI REGULIŠU NJIHOVE OBAVEZE.  

Nepoštovanje dokumenata koje regulišu rad institucija, a pogotovo zakona ili ustava, potpuno je neprihvatljivo, pogotovo kada se dešava od strane institucija 
vlasti. U tom kontekstu, institucijama vlasti bi jedan od imperativa u njihovom radu morala biti odluka da se kršenja ustava, zakona i podzakonskih akata 
prestanu tolerisati, da se prestanu dešavati, a kad se dese, da se najstrože sankcionišu. 

REZULTATI RADA KANTONALNIH INSTITUCIJA VLASTI U DIREKTNOJ SU VEZI SA KVALITETOM ŽIVOTA GRAĐANA U NJIHOVIM KANTONIMA.  

Potrebno je fokusirati rad institucija vlasti na ključne probleme građana, na reformske procese i euroatlanski put. U tom kontekstu, povećanje broja zaposlenih, 
stimulisanje razvoja realnog sektora, borba protiv korupcije, stvaranje boljeg zakonodavnog okvira za privlačenje stranih investicija i stimulisanje ekonomskog 
razvoja, ključni su prioriteti.  
Zakazati tematske sjednice, o ključnim problemima kantona, odnosno njihovih građana. Kantoni koji ih ne posjeduju, trebaju ubrzati rad na izradi i usvajanju 
ključnih strateških dokumenata – strategije razvoja kantona, strategije zapošljavanja, strategije borbe protiv korupcije, te, u skladu sa ovim dokumentima 
donijeti i akcione planove za njihovu implementaciju. 

DODATAK 1 – SUMARNI PREGLED VRIJEDNOSTI INDIKATORA PO KANTONIMA 

USK + - - - - - - - + + - + - - +   5 od 15 

PK - - - - - - - - - + - + - - -   2 od 15 

TK + - - + + + + - + + - - - - +   8 od 15 

ZDK - - - - - - - - + - - + - + -   3 od 15 

BPK + - - - - - - - + - + + - - +   5 od 15 

SBK - - - - - - - - - + - - - - -   1 od 15 

HNK + - - - + - - - - + - + - - -   4 od 15 

ZHK + - - - - - + + - - - + - - -   4 od 15 

KS + + + - - - + + - + + + - - +   9 od 15 

K10 - - + - - - - - - 

+ 

DODATAK 2 – IZDVOJENO, PO KANTONIMA 

USK 

Inicijativa Ministarstva za građenje, prostorno uređenje i zaštitu okoline za donošenje Deklaracije o protivljenju aktivnostima izgradnje odlagališa radioaktivnog 

otpada u općini Dvor, Republika Hrvatska i Prijedlog Deklaracije o protivljenju aktivnostima izgradnje odlagališta radioaktivnog otpada u općini Dvor, Republika 

Hrvatska, je jedan od najvažnijih akata koji je usvojen u 2016. godini, a značaj ovog akta daleko nadilazi nivo Kantona. USK apeluje, da se ne dozvoli uništavanje 

biljnog i životinjskog svijeta u pojasu Une, a koji bi ovim odlagalištem mogao biti ugrožen.  

USK od 2012. godine radi na realizaciji Prostornog plana USK za period 2012-2032. godina i ovaj izuzetno značajan, strateški plan Kantona još uvijek nije 

realizovan od strane nadležnih, što svakako utiče na opšti ambijent u razvoju USK. 

Trend zaduživanja se nastavio i u 2016. godini, donošenjem, u februaru, Odluke o zaduženju Unsko-sanskog kantona i zaključivanju Podugovora sa Federacijom 

Bosne i Hercegovine. Finansijski problemi se ne rješavaju, a obaveze kontinuriano dolaze na naplatu. USK je bila početkom godine, opet na ivici ozbiljnih 

štrajkova i protesta, ali je Vlada još jednom uspjela iznaći rješenja u pregovorima sa sindikatima policije, zdravstva i obrazovanja.  

PK 

Vlada Posavskog kantona smatra jednim od prioritetnih zadaća uključivanje u rad na projektima koji bi doveli do predpristupnih fondova EU, zbog čega je 

svojevremeno i utemeljen Ured za ekonomski razvoj, koji bi trebao postati središte izrade takve vrste projekata. Ured i kantonalno Ministarstvo poljoprivrede, 

vodoprivrede i šumarstva, realizirali su važan projekt prekogranične suradnje (BiH, Hrvatska, Srbija), koji je, početkom 2016. predstavljen na konferenciji 

Generalnog direktorata za humanitarnu pomoć i civilnu zaštitu, u Briselu, među 25 projekata, koje je Evropska komisija odobrila za finansiranje, u okviru 

konkursa u oblasti prevencije i spremnosti za reagovanje u vanrednim situacijama. Radi se o projektu „Smanjenje katastrofa, standardizovana analiza opasnosti 

i procjena rizika“ (eng. "Disaster Reduction, Standardized Hazard Analysis and Risk Evaluation - DR SHARE“) koji je nastao kao rezultat saradnje više institucija 

iz Srbije, Hrvatske i Bosne i Hercegovine i čiji je cilj unapređenje upravljanja rizicima u cilju smanjenja posljedica, intenziteta i učestalosti prirodnih katastrofa 

i velikih nepogoda, kao i zaštita stanovništva, životne sredine i imovine kroz razmjenu primjera dobre prakse, usklađivanje metodologija u tri države i kreiranje 

novih informatičkih rešenja koja mogu pomoći u upravljanju rizicima u pograničnom regionu između Hrvatske, Srbije i Bosne i Hercegovine. Predviđeno trajanje 

projekta je 18 meseci, dok ukupna vrijednost projekta iznosi 281.222 eura. 

Vlada Posavskog kantona donijela je Odluku o oslobađanju plaćanja dijela godišnje zakupnine državnog poljoprivrednog zemljišta za 2015. godini. Tom 

odlukom oslobađaju se plaćanja 50% godišnje zakupnine za 2015. godinu svi zakupoprimatelji državnog poljoprivrednog zemljišta sa područja Posavskog 

kantona koji su u 2015. godine pogođeni prirodnom nesrećom - sušom. 

Ni u prvom kvartalu 2016. godine, kao ni u prethodnoj 2015, u kojoj je to bilo planirano Programom rada, nisu realizovane Ustavne promjene, i usaglašavanje 

Ustava PK sa Ustavom FBiH, u kontekstu ravnopravnosti konstitutivnih naroda.  

TK 

Stvaraju se preduslovi za vođenje zrele i ozbiljne demokratske rasprave o izmjenama Zakona o pripadnosti javnih prihoda. Analitički dokument Informacija o 

raspodjeli javnih prihoda od indirektnih poreza po kantonima u Federaciji BiH u skladu sa postojećim kriterijima i ponderima, uz projekcije raspodjele po 

izuzeću pondera, u Skupštini Tuzlanskog kantona je podržan jednoglasno. Do analitičkog dokumenta o nepravednoj raspodjeli prihoda od indirektnih poreza 

u FBiH, vlada je došla polazeći od analiza ekspertne Vlade i Tuzlanske inicijative pokrenute od strane grupe predstavnika akademske zajednice Univerziteta u 

Tuzli. Usvajanjem ovog dokumenta Vlada i Skupština su dale značajan doprinos u stvaranju preduslova za vođenju zrele i ozbiljne demokratske rasprave koja 

bi se trebala voditi tokom iniciranih izmjena Zakona o pripadnosti javnih prihoda. Očekivanja Vlade Tuzlanskog kantona je da bi izmjene Zakona mogla dovesti 

povećanje prihoda TK za oko 50 miliona KM, čime bi se u budućnosti kanton značajno finansijski stabilizovao kao i njegova privreda i pozicija socijalno 

ugroženih  građana. 

Nakon početnih pozitivnih koraka stanje u preduzećima koja posluju u teškoćama se nije promijenilo, jer konačnog rješenja za preduzeća TTU, Gredelj, Konjuh, 

Livnica, još uvijek nema. Stanje u privredi je dodatno usložnjeno zbog pokretanja procesa rješavanja dugogodišnjeg problema o neispunjavanju ugovora o 

osnivanju GIKIL-a. Pored spornih pitanja investicionih ulaganja, i korištenja zalaganja imovine radi dobijanja kredita kod poslovnih banaka, najnoviji problem 

oko osporavanja udjela u vlasništvu i upravljanju nagovještava dugotrajnu pravnu borbu Vlade i uprave KHK. 

Skupština je u 2016. godini pokazala da nije spremna ispraviti grešku koju je napravila prilikom usvajanja Zakona o izmjenama i dopunama Zakona o socijalnoj 

zaštiti, zaštiti civilnih žrtava rata i zaštiti porodice sa djecom TK, kada je bez prava na obaveznu zdravstvenu zaštitu ostalo 46 djece starosne dobi od 6-15. 

godina, koja nisu osigurana ni po kom drugom osnovu. Neusvajanjem Inicijative za izmjenu zakona, Skupština je pokazala nedostatak političke volje i socijalne 

osjetljivosti. 

ZDK  

Skupština ZDK je 23.02.2016. godine donijela Zakon o izmjenama Zakona o socijalnoj zaštiti, zaštiti civilnih žrtava rata i zaštiti porodice sa djecom. Izmjene se 

prije svega odnose na zaštitu majke i materinstva na području ZDK, a sve kako bi se popravio položaj žene-majke u radnom odnosu, koja rodi blizance, treće i 

svako slijedeće dijete. Predložene izmjene omogućavaju da, ukoliko žena-majka koristi pravo da radi polovinu punog radnog vremena u skladu sa propisima o 

radu, ima pravo na naknadu plaće za polovinu do punog radnog vremena koju joj isplaćuje poslodavac u iznosu od 50 % plaće, koju bi ostvarila da radi puno 

radno vrijeme. Takođe, predviđa se da ovo pravo žene-majke traje do navršene dvije godine života djeteta, počevši od prvoga dana korištenja prava. Predviđa 

se i izmjena, tako da se procenat naknade plaće roditeljima koji imaju djecu sa težim smetnjama u razvoju povećava sa 20% na 50% od plaće koju bi ostvario 

za rad sa punim radnim vremenom.  

BPK 

Skupština i Vlada BPK su, tokom prvog kvartala 2016, usvojile neke mjere značajne za poboljšanje kvaliteta života u Kantonu. Skupština je potvrdila Odluku o 

utvrđivanju prava na zdravstveno osiguranje lica koja nisu osigurana po drugom osnovu u BPK za 2016. godinu. Također, usvojena je i Strategija razvoja BPK 

za period 2016-2010. kojom su glavnim ciljevima u narednom petogodišnjem periodu proglašeni: unaprjeđenje privrednog okruženja, stvaranje uslova za 

kvalitetnije življenje, razvoj komunalne infrastrukture i upravljanje okolišem, te efikasnija javna uprava. 

Problemi u funkcionisanju vlasti, koji su bili prisutni tokom čitave 2015. godine, nastavljaju se i dalje. Vlast se bavi sama sobom i na to troši značajnu energiju 

i vrijeme. Građani su, pritom, naprosto, žrtve uskostranačkih i pojedinačnih interesa i sukoba unutar Vlade i Skupštine.  

SBK 

Usvojen je Program i kriteriji utroška sredstava za provođenje mjera zaštite, korištenja i uređenja poljoprivrednog zemljišta i za inanduciona područja u 2016. 

godini. 

U prvom kvartalu 2016. nije napravljen Plan rješavanja statusa privrednih subjekata sa većinskim državnim kapitalom na području SBK, a koji već duže vremena 

iskazuju gubitak u poslovanju (nastavljanjem ubrzanog procesa privatizacije preostalog dijela državnog kapitala ili otvaranjem stečajnih postupaka). A što je 

bila obaveza iz Akcionog plana za realizaciju Reformske agende. A sadržano i u Programu rada Agencije za privatizaciju za 2016. godinu. 

Iako je, još u oktobru prošle godine, usvojen Akcioni plan za realizaciju Reformske agende za period 2015.-2018. nivo njegove realizacije, zabilježen u 1. kvartalu 

2016, je veoma nizak (svega 3 aktivnosti).  

HNK 

Vlada je, u skladu sa svojim programom rada za 2016. godinu i Akcionim planom HNK u vezi s Reformskom agendom BiH, napravila analizu preduzetnih 

aktivnosti ministarstava i drugih tijela kantonalne uprave. Ministri su istakli kako je značajan broj prednacrta i nacrta zakona izrađen, te će uskoro biti na 

dnevnom redu sjednica Vlade. U vezi s tim, zaključeno je da će Vlada redovno kvartalno analizirati provođenje planova s ciljem značajnijeg poboljšanja 

normativno-pravne uređenosti Kantona. 

Vlada HNK je, s ciljem rješavanja problema izvršnih sudskih rješenja, koje značajno opterećuju Budžet Kantona, usvojila Informaciju Kantonalnog javnog 

pravobraniteljstva, u vezi s izvansudskim nagodbama. Također, utvrdila je tekst javnog poziva pravnim i fizičkim osobama koje imaju novčana potraživanja iz 

Budžeta HNK, kao i potrebne obrasce koji prethode zaključenju ugovora o izvansudskoj nagodbi. 

ZHK 

Skupština Zapadno-hercegovačkog kantona ni do isteka 2015. godine nije imenovala dopredjedavajućeg Skupštine iz reda srpskog naroda, čime nastavlja da 

povrjeđuje ustavni princip ravnopravnost konstitutivnih naroda. 

KS 

Prvi kvartal 2016. godine otpočeo je sa produžetkom moratorija na zapošljavanje u institucijama Kantona Sarajevo, čime se i dalje pokušava sprovesti 

racionalizacija troškova i bespotrebna gomilanja „državne administracije“. Vlada i Skupština KS su usvojile i Zakon o plaćama i naknadama članova organa 

upravljanja i drugih organa institucija Kantona Sarajevo, kantonalnih javnih preduzeća i javnih ustanova čiji je osnivač Kanton Sarajevo, kojim će se 

primanja  rukovodioca u ovim institucijama ograničiti i  to najviše do tri prosječne neto plaće isplaćene u Federaciji BiH za direktore, zamjenike direktora i 

izvršne direktore, najviše do 50 posto jedne prosječne neto plaće za predsjednike skupština, upravnih, nadzornih odbora i drugih organa, te najviše do 40 

posto jedne prosječne neto plaće za članove tih odbora. 

Zastupnik Naše stranke u Skupštini Kantona Sarajevo Predrag Kojović uputio je u proceduru Nacrt zakona o prijavljivanju, porijeklu i kontroli imovine izabranih 

dužnosnika, nositelja izvršnih funkcija i savjetnika u Kantonu Sarajevo. 

Suprotno od potreba i očekivanja zajednice, poslanici u aktuelnom mandatu nisu ništa uradili u prva tri mjeseca 2016. godine na usvajanju mjera koje bi 

značajnije uticale na poboljšanje kvalitete života građana.  

K10 

Na Vladi Kantona 10 utvrđena je Strategija za borbu protiv korupcije u K10 za razdoblje 2016-2019. godina. Usvojen je nacrt Strategije razvoja Kantona 10, za 

period 2016–2020. godina. 

Usvajanjem Odluke o proglašenju djelatnosti odgoja i obrazovanja djece i omladine s poteškoćama u razvoju od posebnog značenja za Kanton 10, Vlada K10 

je pokazala povećanu socijalnu osjetljivost. 

Na inicijativu CCI usvojena je Uredba o metodologiji izrade programa rada i izvještaja o realizaciji ali ista je odmah prekršena jer program rada Vlade nije 

usvojen prema utvrđenim rokovima.  

